
Kapag pumunta kayo sa palikuran, huwag kayong
humarap sa qiblah at huwag kayong tumalikod dito;
subalit magpasilangan kayo o magpakanluran kayo

Ayon kay Abū Ayyūb Al-Anṣārıȳ (malugod si Allāh sa kanya): {Ang Propeta (basbasan
siya ni Allāh at pangalagaan) ay nagsabi: "Kapag pumunta kayo sa palikuran, huwag

kayong humarap sa qiblah at huwag kayong tumalikod dito; subalit magpasilangan kayo
o magpakanluran kayo." Nagsabi si Abū Ayyūb: "Dumating kami sa Shām saka

nakatagpo kami ng mga kubeta na itinayong nakaharap sa qiblah kaya lumilihis kami at
humihingi kami ng tawad kay Allāh (napakataas Siya)."}

[Tumpak] [Napagkaisahan ang katumpakan]

Sumaway  ang  Propeta  (basbasan  siya  ni  Allāh  at  pangalagaan)  sa  sinumang  nagnais
tumugon sa tawag ng kalikasan niya na pag-ihi o pagdumi laban sa pagharap sa qiblah sa
dako ng Ka`bah at laban sa pagtalikod doon sa pamamagitan ng paglagay niya rito sa likuran
ng likod niya; bagkus kailangan sa kanya na lumihis paiwas doon sa dako ng silangan o
kanluran kapag ang qiblah niya ay gaya ng qiblah ng mga naninirahan sa Madın̄ah.
Pagkatapos nagpabatid si Abū Ayyūb (malugod si Allāh sa kanya) na sila, noong dumating
sila sa Shām, ay nakatagpo roon na ang mga kubetang inihanda para sa pagtugon sa tawag
ng kalikasan ay itinayong nakaharap tungo sa Ka`bah kaya, sila noon ay naglilihis ng mga
katawan nila palayo sa qiblah at sa kabila niyon humihingi sila ng tawad kay Allāh.

